
1. Ընթացիկ իրավիճակը և իրավական ակտի ընդունման անհրաժեշտությունը
[bookmark: _GoBack]Հայաստանի Հանրապետության առողջապահության նախարարության և Կատարի Պետության առողջապահության նախարարության միջև առողջապահության բնագավառում համագործակցությունը իրավական հիմքերի վրա դնելու անհրաժեշտությունից ելնելով` կողմերը մշակել և դիվանագիտական խողովակներով միմյանց փոխանցել են համաձայնագրի նախագիծ, որը նախատեսվում է ստորագրել 2022թ. հունիսին ՀՀ վարչապետի` Դոհա նախատեսվող պաշտոնական այցի շրջանակներում:
2. Կարգավորման նպատակը 
Համաձայնագրի նպատակն է՝ միջգերատեսչական համագործակցության շնորհիվ կողմերի միջև զարգացնել փոխգործակցությունը առողջապահության կազմակերպման, փորձի, գիտելիքի ուսումնասիրման և փոխանակման, առողջապահության համակարգի բարեփոխումների, բժշկական սպասարկման բարելավման, բժշկական տուրիզմի զարգացման ու փոխշահավետ ներդրումների ներգրավման, հանրային առողջության պահպանման և զարգացման, բժշկագիտական հետազոտությունների, դեղագիտության և երկկողմ հետաքրքրություն ներկայացնող այլ ոլորտներում, ինչպես նաև նպաստել առողջապահական ու բժշկագիտական հաստատությունների միջև ուղղակի կապեր ստեղծելուն: 
3.  Նախագծի մշակման գործընթացում ներգրավված ինստիտուտները և անձինք
Որոշման նախագիծը մշակվել է Հայաստանի Հանրապետության առողջապահության նախարարության կողմից: 

4. Ակնկալվող արդյունք
Համաձայնագրի ստորագրման արդյունքում կստեղծվի իրավական հիմք՝ Կատարի Պետության կառավարության հետ առողջապահության բնագավառում համագործակցության, բազմակողմ փոխշահավետ գործակցության հաստատման համար, ինչպես նաև այն կնպաստի երկու երկրների և ժողովուրդների միջև բարեկամական կապերի ամրապնդմանը:
Համաձայնագրի շրջանակներում նախատեսվող համագործակցությունը կարող է նպաստել Հայաստանի առողջապահական ոլորտում կատարական հնարավոր ներդրումների ներգրավմանը։

